
 

 

Text FCE-Hymne 
 
O FCE, o FCE,   Bisch der bescht sid eh und je. 
I dene lange 50 Johrä Häsch mängi grossi Sach geborä. 
S' hät chly aagfange, das isch wohr. Das zeigt üs d'Gschicht us dene Johr. 
 
O FCE, o FCE,   Bisch der bescht sid eh und je. 
Uf em Brüel, fascht uf'rä Weid häsch du die erste Spiel uustreit. 
Scho gly druf abä hätt's ä Fiir g'gä für ä Fuessballplatz Landisundgyr. 
 
O FCE, o FCE,   Bisch der bescht sid eh und je. 
Mit Lotto, Tombola und Lösli hemmer g'schafft fürs Rappemösli, 
mit nu mei schaffe, nüd für d'chatz, häts g'langed für à Schlyffiplatz. 
 
O FCE, o FCE,   Bisch der bescht sid eh und je. 
Und's Klubhuus erst, das Prunkgebü, do chönnt jo s'Chlouster niidig sy. 
Was chunnt als nächsts für huufä Geld? Es allwetter-Kunstrase-Feld. 
 
O FCE, o FCE,   Bisch der bescht sid eh und je. 
Ä Huufe Trainer und Betreuer hend g'macht dass d'Spieler ä chli schläuer 
Hend afä tschuttä, s'isch ne g'lunge: mir hend 3 Liga übersprunge. 
 
O FCE, o FCE,   Bisch der bescht sid eh und je. 
Zum i d'Challenge Ligue uufstiigä darf mä nü der Match vergiigä. 
Bim Uufstiegsspiel hät üs bimeid der FC Fribourg d'Gränzä zeigt. 
 
O FCE, o FCE,   Bisch der bescht sid eh und je. 
Der FCE sprengt all Limitä wenns drum goht Juniorä mit z'nä, 
Sie z'füehre dass nach Goolschüss hungered und nüd am Bahnhof umälungered. 
 
O FCE, o FCE,   Bisch der bescht sid eh und je. 
Mach witer glych nu 100 Johr nimm nüi Ziel dir immer vor. 
Nur öppis blybt sich glych als Ziel: S'Fuessball-Gool als Zwäck vom Spiel. 
 
O FCE, o FCE,   Bisch der bescht sid eh und je. 

 
(Komponist der Hymne sind Meinrad Küchler und Sepp Marty) 

 
Die Uraufführung der FCE-Hymne war anlässlich der 50. Jahr Feier des FC Einsiedeln am 29. 
November 2008. Vorgetragen von der Senioren-/Veteranenabteilung des FC Einsiedeln.  


